
 دەستگەیشتن بە
 چاودێری دروست لە

شوێنی دروستدا

ئەم کاتەی ساڵ فشارێکی زیاتر دەخاتە سەر 
خزمەتگوزاریە تەندروستی و کۆمەڵایەتیەکانی 

سکۆتلەندا. دەتوانین هەموومان هاوکاربین لەڕێی 
وەرگرتنی ئەو چاودێریەی پێویستمانە لە شوێنی 

دروستەوە.
NHSinform.scot/right-care



چاودێری دروست لەشوێنیدروست – 
 ڕێبەرێک بۆ

NHS SCOTLAND SERVICES
وەرزی زستان سەرقاڵترین کاتی 

خزمەتگوزارییەکانی NHS و چاودێری 
کۆمەڵایەتی سکۆتلەندایە. ئەم ساڵ بەهۆی پەتا 

جیهانیەکەوە داواکاریەکە زۆر زیاترە، بۆیە 
لەوانەیە ڕوبەڕووی هەندێک دواکەوتن ببیتەوە. 

بەڵام دەتوانین هەموو لای خۆمانەوە کار بکەین بۆ 
ئەوەی فشارەکە کەم بکەینەوە لەڕێی داواکردنی 

چاودێری دروست بۆ پێویستیە تەندروستی و 
کۆمەڵایەتیەکانمان لە شوێنی دروستدا. 

ئەم ڕێبەرە یارمەتیت دەدات و بۆت ڕووندەکاتەوە 
کە کام خزمەتگوزاری NHS بەکاربێنیت بۆ 

نیگەرانیە تەندروستیە جۆراوجۆرەکان، و چۆن ئەم 
زستانە ئاگاداری تەندروستی خۆت و ئەو کەسانەش 

بیت کە چاودێریان دەکەیت.

ئامادە بە
هەنگاونان بۆ پاراستنی خۆت و کەسانی تر ڕێ لە 

نەخۆشی دەگرێت و باری سەر 
خزمەتگوزاریەکانی NHS کەم دەکاتەوە. ئەمە 

ئەو شتانەیە کە دەتوانیت بیانکەیت: 
 دڵنیابە لەوەی کوتانەکانی کۆڤید-19 ت 	 

بەسەرنەچوون و کاتێکیش بانگهێشت 
کرایت بۆ کوتانی جۆری بەهێزکەر، بچیت 

وەریبگریت. ئەگەر دووگیانیت، ئەوا 
 وەرگرتنی پێکوتەکە پێشنیارێکی

بەهێزە بۆت.
 هەڵامەت مەترسیدارە بۆیە ئەگەرکوتانی 	 

بێبەرامبەری هەڵامەت دەتگرێتەوە ئەوە 
وەریبگرە. 

 ئەگەر هەر نیشانەیەکی کۆڤید-19ت تێدا 	 
دەرکەوت دەستبەجێ خۆت جیابکەرەوە و 

داوای پشکنینێک بکە.

 دەم و لووتت دابپۆشە ئەگەر پێویست بوو و 	 
دووریەکی گونجاو لەگەڵ کەسانی تر 

بهێڵەرەوە.
 کاتێک لەگەڵ کەسانی تر لە ژوورەوەیت 	 

دەرگا یان پەنجەرە بکەرەوە.
 بەردەوام پشکنینی ناو دەم و لووتی خێرای 	 

کۆرۆنا بکە بۆئەوەی مەترسی گواستنەوەی 
کۆڤید-19 بۆ کەسانی تر کەم بکەیتەوە.

 بەردەوام ئامادەی مەوعیدە ئاساییە 	 
تەندروستیەکانت بە وەک خزمەتگوزاری 

پشکنین.
ئامادە بوونی کەمی ئێستا یارمەتیت دەدات 

باشتر خۆت لەگەڵ دۆخەکەدا بگونجێنیت ئەگەر 
نەخۆش کەوتیت:

 دڵنیابە لەوەی ڕەچەتەی دووبارە وەرگرتنی 	 
دەرمانەکانت نوێیە.

 هەندێک دەرمان و چارەسەری سەرما و 	 
هەڵامەت لە ماڵەوە دابنێ.

 دڵنیابە لەوەی ناوت لە بنکەیەکی پزیشکی 	 
گشتی و پزیشکی ددان تۆمار کرابێت. بزانە 

ئەمە چۆن دەبێت لەڕێی ماڵپەڕی 
.NHSinform.scot

بۆ زانیاری زیاتر لەسەر پێکوتەکانی کۆڤید-19 
یان هەڵامەت و چۆنیەتی وەرگرتنیان، سەردانی 
ماڵپەڕی NHSinform.scot بکە یان تەلەفۆن 

بکە بۆ ژمارە 8013 030 0800 لەنێوان 8 ی 
بەیانی بۆ 8 ی ئێوارە، لە 7 ڕۆژی هەفتەدا. 

NHSinform.scot/right-care



دەستکەوتنی چاودێری 
دروست لە شوێنی دروستدا

کۆمەڵێک خزمەتگوزاری تەندروستی NHS هەن. بە مەبەستی دڵنیابوون لەوەی هەموو کەس 
دەتوانێت بەخێرایی و سەلامەتی دەستی بگات بەو چاودێریەی کە پێویستیەتی، گرنگە 

چاودێری دروست لە شوێنی دروستدا هەڵبژێریت.

 NHSINFORM.SCOT
ئەم خزمەتگوزاریە بۆ چییە

NHSinform.scot ماڵپەڕی زانیاری 
تەندروستی نیشتیمانی سکۆتلەندایە. زانیاری 

وورد و باوەڕپێکراو دابین دەکات بۆئەوەی 
یارمەتیت بدات کە ئاگادارانە سەبارەت بە 
پێویستیە تەندروستیەکانت بڕیار بدەیت. 

ئەمانە لەخۆ دەگرێت:
  چۆن یارمەتی خۆت بدەیت بۆئەوەی 	 

نیشانە باوەکانی وەک تا، گوێ ئێشە، و 
ڕشانەوە چارەسەر بکەی. 

  زانیاری و ڕێنمایی بۆ چارەسەرەکانی 	 
ماڵەوە و ئەو دەرمانانەی بێ ڕەچەتەی 

پزیشک دەستدەکەون.
دەستنیشانکردنی نیشانەکان تا بزانیت 	   

ئەگەر پێویستت بە چاودێری پزیشکی 
زیاتر هەبوو بۆ کوێ بچیت.

 NHSinform.scot هەروەها لە ماڵپەڕی
زانیاری خزمەتگوزاری تەندروستی و 

لەشساغی نزیک لە خۆت دەست دەکەوێت، 
وەکوو ناوەکان، ناونیشانەکان، کاتەکانی 

کارکردن و زانیاری ورد لەسەر 
خزمەتگوزاریەکە. ئەمە ناسراوە بە 

 .Scotland’s Service Directory

NHSinform.scot

پشوودرێژ بە، میهرەبان بە
کارمەندانی چاودێری تەندروستی و 

کۆمەڵایەتیمان ماندوونەناسانە کار دەکەن بۆ 
گەیاندنی خزمەتگوزاریەکانمان سەرەڕای 

فشاری زۆری پەتا جیهانیەکە، و ئێمە سوپاست 
دەکەین لە بەرامبەر پشوودرێژیت و هاوکاریت 

لەکاتێکدا خزمەتگوزاریەکانمان دەگونجێنین 
NHS لەگەڵ داواکاریە زۆربووەکاندا. ستافی

ەکەمان بۆ یارمەتیدان لێرەن بەڵام بەداخەوە، 
بەردەوام ڕووبەڕووی توندوتیژی دەبنەوە 

لەلایەن کەمینەیەکی بچوکەوە. توندوتیژی 
بەهیچ جۆرێک قبوڵ ناکرێت، و خزمەتگوزاری 

چاودێری هیچ کەسێک خێرا ناکات.



دەرمانخانەی خۆجێیی 
ئەم خزمەتگوزاریە بۆ چییە

ئەگەر نەخۆشیەکی سووکت هەیە، 
دەرمانخانەی خۆجێیی یەکەم شوێنە 

سەردانی بکەیت. دەرمانخانە خۆجێییەکەت 
دەتوانێت یارمەتیت بدات لە:

 ئامۆژگاری و چارەسەر بۆ نەخۆشی 	 
سووک و حاڵەتە باوەکانی وەک پەتای 

سەرما، تامێسک، قوڕگ ئێشە، 
سکچوون، قەبزی، و بۆ ئافرەتان، 

 NHS هەوکردنی بۆری میز، لەڕێی
Pharmacy First Scotland ەوە.

ڕەچەتەی دووبارە 	   
 دەستگەیشتن بە خزمەتگوزاری خێرای 	 

بێبەرامبەری ڕێگرتن لە دووگیانبوون.
هەر شتێک لەگەڵ دەرمانسازەکەت باسی 

دەکەیت بە نهێنی دەمێنێتەوە و ئەگەر 
پێویستی کرد، دەرمانسازەکەت دەتوانێت 
ڕەوانەت بکات بۆ لای پسپۆڕێکی دیکەی 

چاودێری تەندروستی.

چۆن دەستت بە خزمەتگوزاریەکە بگات
 پێش ئەوەی بڕۆیت سەیری 

NHSinform.scot بکە بۆئەوەی 
نزیکترین دەرمانخانەی خۆجێیت بدۆزیتەوە 

و کاتەکانی کارکردنی بزانیت. 
بۆ ڕەچەتەی دووبارە:

 تکایە کاتێک داوای دەرمان دەکەیتەوە، 	 
کاتێکی زۆر، لانی کەم سێ ڕۆژی 

کارکردن ماوە بدە.
 تکایە داوای دەرمانی زیاتر لە پێویستی 	 

خۆت مەکە.
 لەهەندێک دۆخی تایبەتدا، ئەگەر 	 

دەرمانت لێبڕا، دەرمانسازەکەت 
دەتوانێت خولێکی دەرمانەکانت بداتێ 

بەبێ ڕەچەتەی بنکەی پزیشکی 
گشتیت.

 ئەگەر ناتوانیت بچیت بۆ دەرمانخانە بۆ 	 
وەرگرتنی دەرمانەکانت، و هیچ کەسێکت 

نییە بۆت بهێنێت، داوا لە 
دەرمانخانەکەت بکە بزانە دەتوانن 

یارمەتیت بدەن.

NHSinform.scot/pharmacy



 )GP( خزمەتگوزاری پزیشکی گشتی
ئەم خزمەتگوزاریە بۆ چییە

خزمەتگوزاری پزیشکی گشتی کراوە و 
بەردەستن بۆ پێویستیە تەندروستی و 

لەشساغیەکانت، بەڵام بەهۆی ڤایرۆسی 
کۆرۆناوە جیاواز درێژە بە کارکردن دەدەن. 

چۆن دەستت بە خزمەتگوزاریەکە بگات
خزمەتگوزاری پزیشکی گشتی زۆر سەرقاڵن، 
بۆیە پێش ئەوەی بڕیار بدەیت پەیوەندی بە 

خزمەتگوزاریەکەوە بکەیت، تکایە بیر بکەرەوە 
ئاخۆ دەتوانیت خۆت کۆنترۆڵی کێشەکەت 

بکەیت، یان یەکەم جار ئامۆژگاری لە 
NHSinform.scot، یان لە دەرمانخانە 

خۆجێییەکەتەوە وەربگرە. 
بۆئەوەی داوای مەوعیدێک بکەیت، تکایە 

یەکەم جار تەلەفۆن بۆ بنکەی پزیشکە 
گشتیەکە بکە، ئەگەر خزمەتگوزاری 
ئەنتەرنێتیان بەردەست بوو، لەڕێی 

ئەنتەرنێتەوە پرسیار بکە. تکایە تەنها کاتێک 
سەردانی بنکەکە بکە ئەگەر مەوعیدت 
هەبوو، یان ئەگەر هیچ ڕێگەیەکی ترت 

نەبوو تا پەیوەندیان پێوە بکەیت. 
بەپێی پێویستیە تەندروستیەکانت لەوانەیە 

پزیشکەکەت )GP( گونجاوترین کەس نەبێت 
بۆئەوەی یارمەتیت بدات. چەندین پسپۆڕی 
جیاواز لە بنکەی پزیشکی گشتی کاردەکەن، 

وەک پەرستاری خزمەتگوزاری گشتی، و 
پەرستاری تەندروستی دەروونی، پسپۆڕی 

چارەسەری سروشتی، چارەسەرسازانی 
پیشەیی و پسپۆڕانی تر. کاتێک تەلەفۆن 
دەکەیت، لەوانەیە ستافی بنکەکە داوای 

هەندێک زانیاری گشتی پەیوەست بە 
پێویستیەکانت لێبکەن. ئەمە بەوپەڕی 

نهێنیەوە مامەڵەی لەگەڵ دەکرێت و 
یارمەتیدەر دەبێت بۆئەوەی رێنوێنی بکرێیت 

بۆ گونجاوترین پسپۆڕی تیمەکە. دەشێت 

ڕاوێژکاری ڕووبەڕوو، تەلەفۆنی یان ڤیدیۆییت 
پێشکەش بکرێت بەجۆرێک کە لەڕووی 

پزیشکیەوە گونجاو بێت. 
ئەگەر کێشەیەکی بەپەلەت هەیە بەڵام بنکەی 

پزیشکی گشتیەکە داخراوە و هەست دەکەیت 
دۆخی تۆ بەجۆرێکە کە ناتوانیت چاوەڕێ 

بکەیت تا دەکرێتەوە، دەتوانیت دەستت بە 
خزمەتگوزاری پزیشکی گشتی دەرەوەی 

کاتەکانی کار بگات لەڕێی تەلەفۆن کردن بۆ
NHS 24 بە ژمارە 111.

 مەوعیدی ئاسایی
ئەگەر بانگهێشت کرایت بۆ مەوعیدێکی ئاسایی 

وەک خزمەتگوزاری پشکنین، گرنگە ئامادەی 
بیت. دەکرێت زوو دەستنیشانکردنی شێرپەنجە 
چەندین دەرئەنجامی باشی هەبێت، بۆیە ئەگەر 

هەر نیشانەیەکت هەیە کە مایەی نیگەرانی 
بێت، بەزووترین کات پەیوەندی بە بنکەی 

پزیشکە گشتیەکەتەوە بکە. 

خۆتۆمارکردن لە بنکەی پزیشکی گشتی
ئەگەر تا ئێستا خۆت لە بنکەیەکی پزیشکی 

گشتی خۆجێیی تۆمار نەکردووە، گرنگە ئەو 
 کارە بکەیت. سەردانی

www.NHSinform.scot/care- 
support-and-rights بکە بۆئەوەی 

نزیکترین بنکە بدۆزیتەوە و فۆڕمی تۆمارکردن 
دابەزێنیت. 

NHSinform.scot/GP



چاودێری پزیشکی کە ناکرێت چاوەڕێ بکات 

NHS 24 بە ژمارە 
111

ئەم خزمەتگوزاریە بۆ چییە
پەیوەندیکردن بە NHS 24 لەڕێی ژمارە 

تەلەفۆنی 111 دەتوانێت یارمەتیت بدات 
چارەسەری دروست وەربگریت ئەگەر:

 هەست دەکەیت پێویستیت بە A&E هەیە 	 
بەڵام کێشەیەک نیە کە هەڕەشە لە ژیانت 

بکات.
· خزمەتگوزاری پزیشکی گشتیت یان 	 

پزیشکی ددانت داخراوە و ناتوانیت تا 
کاتی کردنەوەی چاوەڕێ بکەیت.

چۆن دەستت بە خزمەتگوزاریەکە بگات
تەلەفۆن بۆ NHS 24 بکە بە ژمارە 111. ئەوان 

هەڵسەنگاندنت بۆ دەکەن و ڕێنماییت سەبارەت بە 
هەنگاوەکانی داهاتو پێدەدەن.

ئەگەر هەڵسەنگاندنی پزیشکیی زیاترت پێویست 
بوو، NHS 24 ڕەوانەت دەکات بۆ گونجاوترین 

پسپۆڕی تەندروستی. ئەگەر پێیان وابێت 
پێویستیت بە A&E یە، یان خۆیان پێت دەڵێن 

ڕاستەوخۆ بچیت بۆ A&E، یان ڕەوانەت دەکەن 
بۆ تیمی خۆجێیی NHS Board ی خۆت بۆ 

هەڵسەنگاندنی زیاتر. سەرەتا لەوانەیە 
پەیوەندیەکی تەلەفۆنی یان ڤیدیۆیی بێت، 

ئەمەش ئەگەر لە ڕووی پزیشکیەوە گونجاو بێت. 

ئەگەر پێویست بێت، لەوانەیە دواتر 
ئامادەکاریت بۆ بکەن بۆئەوەی لە کاتێکی 

دیاریکراودا بگەیتە نەخۆشخانە. ئەگەر پێیان 
 ،A&E وابێت پێویست ناکات بچیت بۆ بەشی

یارمەتیت دەدەن بەوپەڕی خێرایی و 
سەلامەتی و نزیک لە ماڵی خۆتەوە چارەسەر 

وەربگریت. بۆ نمونە، لەوانەیە داوات لێبکرێت 
 بچیتە بەشی برینداری سووک 

)Minor Injuries Unit( ی خۆجێیی بۆ 
ئەو برینداریانەی هەڕەشە لە ژیان ناکەن بەڵام 

بەئازارن، وەکو بڕین، سووتاوی کەم، 
بەرکەوتنی بەندۆک و کشانی ژێکانی پێ.

تێکستفۆن و بەکارهێنەرانی زمانی 
)BSL( هێمای بەریتانی
 Relay UK تێکستفۆن و

دەتوانیت تەلەفۆن بۆ NHS 24 بە ژمارە 
 111 یا ژمارە 111 18001 یان

NHS inform بە ژمارە 0800 18001 
 Relay UK 224488 بکەی یان ئاپی

 .relayuk.bt.com بەکاربێنیت
ئەگەر BSL بەکاردەهێنیت، دەتوانیت 

خزمەتگوزاری وەرگێڕانی زارەکی 
 ContactSCOTLAND-BSLبەکاربهێنیت 

کە 24/7 بەردەستە لە 
contactscotland-bsl.org

دەتوانیت خزمەتگوزاری بەپەلەی چاودێری وەربگری بە تەلەفۆن کردن بۆ NHS 24 بە ژمارە 111 
- بە شەو یان بە ڕۆژ. هەرچەندە پێویستە هەمیشە لەکاتی حاڵەتی کتوپڕدا تەلەفۆن بۆ ژمارە 

999 بکەیت یان ڕاستەوخۆ بچیت بۆ بەشی A&E، ئەگەر حاڵەتێکت هەبوو کە مەترسی لەسەر 
ژیانت نەبوو وە پێشتر بۆ ئەوە سەردانی بەشی A&E دەکرد، لە ئێستادا یەکەم جار تەلەفۆن بۆ 

NHS 24 بکە بە ژمارە 111.

NHSinform.scot/right-care



 A&E/999
ئەم خزمەتگوزاریە بۆ چییە

بەشی A&E ی خۆجێیت بۆ حاڵەتی بەپەلەیە، 
وەکو گومانکردن لەبوونی جەڵدەی دڵ یان 

مێشک، کێشەی هەناسەدانی توند یان 
خوێنبەربوونی توند.

چۆن دەستت بە خزمەتگوزاریەکە بگات
لەحاڵەتی بەپەلە )کتوپڕ(دا هەمیشە پێویستە 
ڕاستەوخۆ بچیتە بەشی A&E یان تەلەفۆن 

بۆ ژمارە 999 بکە. 
بەشی خزمەتگوزاری A&Eەکەمان زۆر 

سەرقاڵن بۆیە هەموو کەسێک هاندەدەین 
پێش ئەوەی سەردانی بکات باش بیری 

لێبکاتەوە. ئەگەر ڕاستەوخۆ بچیتە بەشی 
A&E و گونجاوترین شوێن نەبێت بۆ 

خزمەتگوزاریەکەی تۆ، ئەوا یەکەم جار تیمی 
A&E دڵنیادەبن لە سەلامەتیت پێش ئەوەی 

ئاڕاستەی باشترین شوێنت بکەن بۆ 
چارەسەرکردنت.

ئەگەر دڵنیا نیت لەوەی ئاخۆ پێویست دەکات 
بچیتە بەشی A&E، یەکەم جار سەردانی 

NHSinform.scot بکە. ئەگەر پێت وایە 
پێویست دەکات بچیتە بەشی A&E، بەڵام 

حاڵەتەکەت هەڕەشە لە ژیانت ناکات، پێویستە 
یەکەم جار تەلەفۆن بۆ NHS 24 بکەیت بە 

ژمارە 111.

NHS Scotland بەردەوامە لە 
چارەسەرکردنی نەخۆش لەسەر بنەمای 

پێویستی خێرای دۆخی تەندروستی.
ئەگەر لە ئێستادا چاوەڕێی مەوعیدێک یان 

ڕێکارێک دەکەیت و نیشانەکانت خراپتر بوون، 
تکایە تەلەفۆن بۆ تیمی پزیشکی 

نەخۆشخانەکەت یان بنکەی پزیشکە 
گشتیەکەت بکە. 

کۆڤید-19 هێشتا لەناوماندایە، و پێویستە 
خزمەتگوزاریەکان لە بەرامبەر پێویستی 
کۆنترۆڵ کردنی ڤایرۆسەکە دا بپێورێن، 

لەهەمان کاتیشدا بەردەوام بین لە پاراستنی 
NHS و پاراستنی ژیانی خەڵکی.

بۆ زانیاری زیاتر دەربارەی چاودێری بەرنامە 
داڕێژراو )Planned Care( لە کاتی پەتا 

جیهانیەکەدا تکایە سەردانی ئەم لینکە بکە: 
 .NHSinform.scot/waitingtimes

چاودێری 
بەرنامەداڕێژراوی 

نەخۆشخانە )چاودێری 
هەڵبژێردراو/  

ڕاوێژکاری(

NHSinform.scot/right-care



چاودێری منداڵبوون
خزمەتگوزاری منداڵبوون بەدرێژایی ماوەی 

پەتا جیهانیەکە بەردەوامبووە لە دابینکردنی 
چاودێری و هاوکاری ئاست بەرز. مامانەکەت 

دەربارەی ئەو مەوعیدانەی پێویستە ئامادەیان 
بیت قسەت لەگەڵ دەکات، وەکو مەوعیدی 
پشکنینی ئاسایی. بەڵام، لەوانەیە چۆنیەتی 

وەرگرتنی خزمەتگوزاریت گۆڕانکاری بەسەردا 
بێت. بۆ نمونە دەشێت مەوعیدەکەت 

بەشێوەی پەیوەندی ڤیدیۆیی بێت لەجیاتی 
ئەوەی خۆت ئامادە بیت.

مامانەکەت جەخت دەکات لەوەی کە ژمارە 
تەلەفۆنت لابێت بۆئەوەی تەلەفۆن بکەیت بۆ 
وەرگرتنی خزمەتگوزاری، بەڵام ڕێنمایی زیاتر 

لە سەر ئەم لینکەش بەردەستە 
NHSinform.scot/ready-steady-

.parentclub.scot و baby
پێویستە بەدرێژایی ماوەی دووگیانیەکەت 

پابەندی ڕێنماییە تەندروستیەکان بیت، و 
ئەگەر هەر نیگەرانیەکت هەیە تکایە قسەکردن 

لەگەڵ مامانەکەت دوامەخە. هەروەها 
پێویستە بەردەوام بیت لە چاودێریکردنی 

جوڵەی کۆرپەکەت و ئەگەر هەستت کرد 
کۆرپەکەت لە کاتی ئاسایی کەمتر دەجوڵێت 
دەستبەجێ پەیوەندی بە مامانەکەتەوە بکە. 

چاوەڕێی ڕۆژی داهاتوو مەکە بۆئەوەی 
یارمەتی وەربگریت.

پێکوتەکان
پێکوتەی کۆڤید-19 بەوپەڕی گرنگیەوە لە 

کاتی دووگیانیدا پێشنیاردەکرێت و باشترین 
ڕێگەیە بۆئەوەی خۆت لە مەترسیە 

نەزانراوەکانی کۆڤید-19 بپارێزیت لەکاتی 
دووگیانیدا بۆ خۆت و بۆ کۆرپەکەشت. 

 زانیاری زیاتر بەردەستە لە
nhsinform.scot/covid-19-

vaccine.
هەڵامەت مەترسیدارە، و بەبوونی کۆڤید-19 

لەناودا، لەهەر کات گرنگترە پێکوتەی 
هەڵامەت وەربگریت بۆئەوەی تەندروستی 

خۆت و کۆرپەکەت بپارێزیت. زانیاری زیاتر 
 nhsinform.scot/flu-بەردەستە لە

vaccine/who-can-get-the-
vaccine/pregnant-women.

NHSinform.scot/ready-steady-baby



هاوکاری تەندروستی دەروونی 
ئەم خزمەتگوزاریانە بۆ چین

سەرەڕای خزمەتگوزاری پزیشکی گشتی، 
کۆمەڵێک خزمەتگوزاری تەندروستی دەروونی 
و لەشساغی بەردەستن. ئەم خزمەتگوزاریانە 

هاوکاری بێبەرامبەر دابین دەکەن بۆ کۆمەڵێک 
حاڵەتی دەروونی وەک فشاری دەروونی، 

دڵەڕاوکێ، خەمۆکی، و تۆقین. 
زۆربەی خزمەتگوزاریەکان لەبەر دەستن 
هەروەک لێرەدا زانیاریان لەسەر دراوە. 

هەروەها دەشێت بنکەی پزیشکە گشتیەکەت 
ڕێنماییت بداتێ لەسەر خزمەتگوزاریەکانی تر 
یان ڕێوشوێنی پێویست بگرێتە بەر بۆئەوەی 

گونجاوترین ئەندامی تیمی بنکە 
تەندروستیەکە یاریدەدەرت بێت. تکایە 

تەلەفۆن بکە بۆ بنکەی پزیشکە گشتیەکەت 
بۆئەوەی بەتایبەتی قسە بکەن. 

چۆن دەستت بە خزمەتگوزارێکان بگات
بنکەی پزیشکی گشتیت کراوەیە و بەردەستە 

بۆ ئەوەی هاوکاریت بکات. دەشێت کاتێک کە 
مەوعیدی چاوپێکەوتن وەردەگریت هەندێک 

پرسیارت دەربارەی دڵنیاییت دەداتێ لێبکرێت. 
ئەمە تەواو نهێنیە و دڵنیات دەکات کە تۆ بۆ 

چاودێری دروست رێنوێنی دەکرێیت.
 هاوکاری تەلەفۆنی 

ئەگەر کێشەی تەندروستی دەروونیت هەیە یان 
پێویستیت بە هاوکاری دەروونی هەیە دەتوانیت 

تەلەفۆن بکەیت بۆ: 
 Breathing Space بە ژمارە تەلەفۆنی 	 

87 85 83 0800 کە ڕۆژانی کاری هەفتە 
دووشەممە – پێنج شەممە کراوەیە لە 6 ی 

ئێوارەوە بۆ 2 ی بەیانی و ڕۆژانی کۆتایی هەفتە 
لە کاژێر 6ی ئێوارەی رۆژی هەینی تا کاژێر 6ی 

بەیانی دووشەممە. هەروەها دەتوانیت 
 سەردانی 

breathingspace.scot بکەیت.
 بۆ هاوکاری خێرا تکایە تەلەفۆن بکە بۆ 	 

NHS 24 بە ژمارە تەلەفۆنی 111 کە 24 
کاژێری ڕۆژانە لەبەردەستە. 

NHSinform.scot/mentalhealth
سەرچاوەی هەیە بۆ ئەوەی لە ڕووی تەندروستی 
دەروونیەوە یارمەتیت بدات جا ئایا تۆ بە شوێن 

ئامۆژگاری، زانیاری یان هاوکاری خۆجێیدا 
بگەڕێیت. یان دەتوانیت سەردانی 

clearyourhead.scot بکەیت بۆ ئامۆژگاری 
کرداری و بیرۆکەکان دەربارەی چۆنێتی گرنگیدان 

بە تەندروستی دەروونیت.

NHSinform.scot/mentalhealth



پزیشکی ددان 
ئەم خزمەتگوزاریە بۆ چییە

ئەگەر هەر ئازارێک یان کێشەیەکی ناودەمت 
هەیە کە دەتەوێت پشکنینی بۆ بکرێت 

پێویستە پەیوەندی بە پزیشکی ددانتەوە 
بکەیت. ئەمە برینداری و برینی ناو دەمیش لە 

خۆ دەگرێت کە سارێژ نابن. 

چۆن دەستت بە خزمەتگوزاریەکە بگات
خزمەتگوزاری پزیشکی ددان هێشتا خەریکە 

بۆئەوەی بچێتەوە سەرباری ئاسایی و بنکە 
خۆجێییەکەت هەندێک ڕێوشوێنی سەلامەتی 
کۆڤید-19 پیادە دەکات بۆئەوەی بتوانن زیاتر 

خزمەتگوزاری چاودێری ئاسایی جێبەجێ 
بکەن و دەستگەیشتن بە چاودێری باشتری 

ددان بۆ منداڵان دابین بکەن. 
بۆ نمونە، لەوانەیە یەکەم جار لەڕێی 

تەلەفۆنەوە هەڵسەنگاندنی کۆڤید-19 و 
نەخۆشی تری سیستمی هەناسەت بۆ بکرێت. 

ئەو نەخۆشانەی کە سیستمی هەناسەیان 
گرفتی هەیە ئاسایی مەوعیدەکانیان 

دوادەخرێت هەتا ئەو کاتەی کە دەکرێت بە 
ئەوپەڕی ڕەچاوکردنی ڕێوشوێنی 
کۆنترۆڵکردنی نەخۆشی ببینرێن. 

ئەگەر کێشەیەکی ددانی بەپەلەت هەیە 
لەکاتێکدا خزمەتگوزاری پزیشکی ددانەکەت 

 NHS 24 داخراوە، دەتوانیت تەلەفۆن بۆ
بکەیت بە ژمارە 111. ئەگەر خۆت لای 

پزیشکێکی ددان تۆمارنەکردووە، پێویستە 
تەلەفۆن بۆ هێڵی یارمەتی ددانی 

ناوچەکەتەوە بکەیت. دەتوانیت ژمارەکەت لە 
سەر هێڵی ئەنتەرنێت دەست بکەوێت 

 NHSinform.scot/dental لەڕێگەی
 Accessing emergency‘ لەژێر بەشی –

dental care’ دا. 

چاویلکەساز 
ئەم خزمەتگوزاریە بۆ چییە

ئەگەر کێشەیەکی چاوت هەیە ئەوا پێویستە 
هەمیشە یەکەم جار پەیوەندی بە بنکەی 

چاویلکەسازەوە بکەیت. دەکرێت زۆربەی 
حاڵەتەکانی چاو لەلایەن چاویلکەسازەوە 

چارەسەربکرێن، کە کارمەندی پزیشکی زۆر 
شارەزان. ئەگەر بنکەی چاویلکەسازەکەت 

داخرابوو و تۆش نیگەرانی بینینت بوویت، 
تەلەفۆن بۆ NHS 24 بکە بە ژمارەی 

بێبەرامبەری 111.
پشکنینی چاوی بێبەرامبەری NHS بۆ گشت 
دانیشتوانی شانشینی یەکگرتووی بەریتانیا 

بەردەستە. گرنگە بەردەوام پشکنین بۆ 
چاوەکانت بکەیت، هەرچەندە ئەگەر نیگەرانی 
بینینیشت نەبیت، بۆئەوەی هاوکاربیت لە زوو 

دەستنیشانکردنی کێشەی چاو و نیشانەی 
حاڵەتی تەندروستی تر. ئەگەر پێویست بکات، 

چاویلکەسازەکەت دەتوانێت ڕەوانەی هەر 
یارمەتیەکی ترت بکات کە پێویستتە.

چۆن دەستت بە خزمەتگوزاریەکە بگات
بۆئەوەی داوای مەوعید بکەیت، تەلەفۆن یان 

ئیمەیڵ بکە بۆ بنکەیەک یان ڕێنماییەکانی سەر 
ماڵیەڕەکەیان جێبەجێ بکە.

ئەگەر ناتوانیت بەتەنها لە ماڵەوە بچیتە دەرەوە 
بەهۆی نەخۆشیەوە یان کەم ئەندامیەوە، 

دەکرێت لەماڵەوە سەردانت بکرێت. پەیوەندی 
بە بنکەیەکی چاویلکەسازەوە بکە بۆ 

هاوکاریکردنت لە ڕێکخستنی ئەو سەردانەدا. 
بۆ زانیاری زیاتر سەبارەت بە تەندروستی چاو و 

 خزمەتگوزاری چاودێری چاو سەردانی 
Eyes.Scot بکە. 

  NHSinform.scot/optometry| NHSinform.scot/dental



چاودێری 
کۆمەڵایەتی 

خزمەتگوزاری چاودێری کۆمەڵایەتی لێرەیە 
بەمەبەستی دابینکردنی هاوکاری تاکەکەسی و 

پراکتیکی بۆ منداڵ و لاو و کەسانی 
پێگەیشتوو ئەوانەی پێویستیان بە هاوکاری 

زیاتر هەیە، هەروەها ئەو چاودێرانەی 
موچەیان پێدەدرێت و ئەوانەش کە 

نایاندرێتێ. 
چاودێری کۆمەڵایەتی لە سکۆتلەندا لەلایەن 

هاوبەشی چاودێری کۆمەڵایەتی و تەندروستی 
 Health and Social Care(

Partnerships( خۆجێییەوە پێشکەش 
دەکرێت لەڕێی ڕێکاری هاوکاری خۆ ئاڕاستە 

کراوەوە. مەبەست لەبوونی ئەمانە دڵنیابوونە 
لەوەی هەموو کەسێک زانیاری پێویستی بۆ 

دابینکراوە بۆئەوەی بژاردەی زیاتر و دەسەڵاتی 
زیاتری هەبێت سەبارەت بە خواستی لەسەر 

چۆنیەتی دابینکردنی هاوکاری بۆی.
 Care Information Scotland

careinfoscotland.scot کۆمەڵێک 
زانیاری و ڕێنمایی دەستەبەر دەکات سەبارەت 

بە خزمەتگوزاریەکانی چاودێری، و چۆنیەتی 
دەست گەیشتن پێیان. هەروەها هێڵی 

تەلەفۆن و تایبەتمەندی قسەکردن )چات(
یشیان هەیە کە خەڵک دەتوانن پەیوەندیان 

پێوە بکەن بە ژمارە 3200 011 0800. 
ئەگەر هاوکار دەبیت لە چاودێریکردنی 

هاوڕێیەک، خزمێک یان دراوسێیەک، تکایە 
 Care Information Scotland سەردانی

بکە بۆ زانیاری لەسەر ماف و هاوکاری ئەو 
چاودێرانەی موچەیان پێنادرێت و هەروەها 

زانیاری پەیوەندیکردن بە سەنتەری 
چاودێرانی ناوچەکەتەوە. 

 Living Made Easy
livingmadeeasy.org.uk ماڵپەڕێکی 

زانیاریە لەلایەن DLFەوە بۆت ئامادەکراوە، کە 
ڕێکخراوێکی خێرخوازیە کە پێشتر بە رێخراوی 

 Disabled Living( ژیانی کەم ئەندامان
Foundation( ناسرابوو. ماڵپەڕەکە لەلایەن 

تیمی چارەسەرسازانی پیشەیی DLFەوە 
دروستکراوە و ڕێنمایی بێبەرامبەر و بێلایەنی 
تێدایە بۆ هەر کەسێک کە بەدوای چارەسەر و 

ئامێر و خۆگونجاندن و هاوکاری بۆ ئاسانکردنی 
ژیاندا دەگەڕێت. 

 AskSara 
 livingmadeeasy.org.uk لە AskSARA

ڕێبەرێکی بەسوودە کاتێک دڵنیانیت لەوەی کام 
ئامێر ئەگەری هەیە هاوکارت بێت. ئامرازی خۆ 

هەڵسەنگاندنی سەرهێڵ ڕاپۆرتێکی ڕێنمایی 
تاکەکەسی بەرهەم دەهێنێت کە بەووردی پێت 

دەڵێت چ ئامێرێک دەکرێت یاریدەدەر بێت، و 
دەتوانێت ئاڕاستەت بکات بەرەو خزمەتگوزاری 

تر بەپێی پێویستی. هەروەها ماڵپەڕەکە 
بەستراوەتەوە بە نزیکەی 60,000 بەرهەمەوە 

کە خۆت دەتوانیت بیانکڕیت.
هەروەها کەسانی بەتەمەن دەتوانن تەلەفۆن 

 بکەن بۆ هێڵی هاوکاری بێبەرامبەری
Age Scotland بە ژمارە 222 44 12 0800، 

کە زانیاری و ئامۆژگاری و هاوڕێیەتی دابین 
دەکات بۆ ئەو کەسانەی بەدوای کەسێکدا 

دەگەڕێن قسەی لەگەڵدا بکەن. هێڵەکە لە کاژێر 
٩ی بەیانیەوە کراوەیە هەتا کاژێر 5ی ئێوارە، 

دووشەممە بۆ هەینی.

NHSinform.scot/right-care



بپشکنە و بیارێزە 
ئەگەر کێشەی سیستمی هەناسە یان نیشانەکانی 
تری کۆڤید-19ت هەیە )تا، لەدەستدانی هەستی 

تامکردن یان بۆنکردن( پێویستە خۆت و 
خانەوادەکەت خۆتان جیابکەنەوە و دەستبەجێ 

داوای پشکنینی PCR بکەن لەڕێی ماڵپەڕی 
 NHSinform.scot/test-and-protect

یان تەلەفۆن بکە بۆ ژمارە 2816 028 0800. 
چاوەڕێ مەکە بۆئەوەی بزانیت ئاخۆ نیشانەکانت 
بآش دەبن پێش ئەوەی داوای پشکنینێک بکەیت، 

و ئەگەر پێویستت بە یارمەتیە بۆئەوەی داوای 
 پشکنین بکەیت تەلەفۆن بکە بۆ ژمارە 

.0300 303 2713

ڕێنمایی خۆجیاکردنەوە:
ئەگەر پشکنینەکەت پۆزەتیڤ دەرچوو پێویستە 
بۆ ماوەی 10 رۆژ لەماڵەوە بمێنیتەوە )یان زیاتر 

ئەگەر تاکەت بەردەوام بوو(، و دەخرێیتە 
پەیوەندی لە+گەڵ تیمێکی دۆزینەوەی 

بەرکەوتوان بۆئەوەی ئەو کەسانەی بەرکەوتنی 
نزیکیان لەگەڵتدا هەبووە دەستنیشان بکرێن. 

مەرجەکانی خۆجیاکردنەوەی ئەندامانی 
خانەوادەکەت و هەر کەس لەوانەی بەرکەوتنی 

نزیکیان لەگەڵتدا هەبووە و پشکنینی کۆڤید-19 
یان پۆزەتیڤ بووە دەکەوێتە سەر تەمەن و 

حاڵەتی کوتانەکەیان. تیمی دۆزینەوەی 
بەرکەوتوان ڕێنمایی لەم بارەیەوە دەدات و 

 دەکرێت ڕێنمایی لە لینکی 
NHSinform.scot دەستبکەوێت. 

ئەگەر نیشانەکانت خراپتر بوون یان ماوەی زیاتر 
لە 10 ڕۆژیان خایاند، تەلەفۆن بۆ NHS 24 بکە 

بە ژمارە 111. ئەگەر تاکەت لە 10 ڕۆژ زیاتری 
خایاند، بەردەوام بە لە خۆجیاکردنەوە بۆ ماوەی 

48 کاژێر پاش کۆتایی هاتنی. دەشێت 
نیشانەکانی تری وەک کۆکە یان بەردەوامی 

نەمانی هەستی تام یان بۆن بەردەوام بن پاش 
ماوەی 10 ڕۆژی خۆجیاکردنەوەکە بەڵام 

پێویست ناکات بەردەوام بیت لە 
خۆجیاکردنەوە.

هاوکاری خۆجیاکردنەوە:
ئەگەر داوات لێکرا خۆت جیابکەیتەوە و 

پێویستت بە هاوکاری هەبوو، دەتوانیت تەلەفۆن 
 National Assistance Helpline بکەیت بۆ

 )4000 111 0800( یان نامە بنێرە 
)4114 111 0800( لە کاژێر 9ی بەیانی تا 

کاژێر 5ی ئێوارە، لە رۆژانی دووشەممە تا 
هەینی. دەکرێت هێڵی یارمەتیەکەش 

ئامۆژگاریت بکات سەبارەت بە وەرگرتنی 
 پشتگیریەکی هاوکاری خۆجیاکردنەوە

)Self-isolation Support Grant( ی 500 
پاوەندی، کە بەردەستە بۆ ئەو کرێکارانەی لەسەر 

داهاتی کەم دەژین.

بەرنامەی Protect Scotland:بەرنامەی 
بێبەرامبەری Protect Scotland لە 

 protect.scot ەوە دابەزێنە.
 تەنها چەند خولەک دەخایەنێت و یارمەتی 

دۆزینەوەی بەرکەوتوان دەدات زنجیرەی 
گواستنەوەی ڤایرۆسەکە خێراتر بپچڕێنێت.

بۆ زانیاری دەرباری کۆڤید-19 سەردانی 
NHSinform.scot/ ماڵپەڕی

coronavirus بکە.

COVID-19 – پاراستنی خۆت و کەسانی تریش

 بۆ دەستکەوتنی ئەم نامیلکەیە بە زمان و فۆرماتەکانی تر سەردانی
 gov.scot/right-care بکە یان نامە بنوسە بۆ

 ,Scottish Government, St Andrew’s House 
Regent Road, Edinburgh EH1 3DG و ئاماژە بە 'right care' بکە. 

